
ҚАРАҒАНДЫ ОБЛЫСЫНДА КАРТОПТЫҢ ЖАҢА СОРТТАРЫНЫҢ
СОРТСЫНАУ НӘТИЖЕЛЕРІ

Мұратхан Г.

Қазіргі уақытта әлемнің көптеген елдерінде картоптың потенциалды
мүмкіндігін зерттеуге көп назар аударылады. Осымен қатар зерттеулердің негізгі
мақсаты – осы бағалы ауыл шаруашылығы дақылынан өнімі жоғары және
тұрақты өнім алу. Қазіргі уақытта Қазақстанның көптеген аудандарының
өндірістік егістігінде картоптың отандық селекциямен шығарылғандары кең
қолданылады. Көптеген сорттар бірқатар шаруашылық – пайдалы белгілерімен
сипатталады: фитофторозға және вирусты ауруларға төзімділігімен. Айта кететін
жәйт, отандық картоп сорттары әр түрлі топырақ – климат жағдайларында
тұрақты және жоғары өнім береді, өзінің өнімділігі жөнінен және басқа
көрсеткіштері бойынша шетел сорттарынан қалыспайды.  Бірақ, қазіргі кезде
отандық селекцияда күрделі және қиын шешілетін мәселелер туындап отыр.
Олардың арасында вирустық, бактериялық және саңырауқұлақ ауруларына,
зиянкестерге қарсы кешенді төзімділігі бар жоғары өнімді сұрыптарды шығару –
ол маңызды болып тұр.

Соңғы жылдары картоптың отандық селекциясында өнімділігі мен
иммуногиялогиялық сипаттамасының артуымен бірге селекционерлер оның
сапалық тұтынушылық қасиеттеріне үлкен көңіл аударуда. Себебі, қазіргі
уақытта нарықтағы картоптың сұранысы мен бағасын  көбінесе түйнектің
қызықтыратын сыртқы түрі және сүйкімді сыртқы пішінін анықтайды. Сатып
алушы картоптың мынадай сорттық ерекшеліктерімен белгілеріне көңіл
аударатын болған: қабығының түсіне, түйнектің жұмсақтық түсіне, тереңдігіне,
дәмдік сипатталғанын, сонымен бірге селекциялық жұмысында басты көрсеткіші
– шығарғанда түйнектегі құрғақ заттар мөлшері, крахмалдылығы және әр түрлі
картоп өнімдерін шығаруға жарамдылығы. Қазақстанда бұл мәселелерді
селекционерлер еш қиындықсыз шешті. Бүгінгі күні еліміздегі шығарылған жаңа
сорттар өзінің тартымдылығы мен тауарлық өнімнің сапасы жөнінде шетел
сорттарынан кем түспейді.

Зерттеулердің мақсаты: картоптың жеке сорттарының экологиялық
иілімділігін бағалау.

Зерттеулердің міндеттері:
- Орталық Қазақстан жағдайында картоптың сорттарының вегетациялық

даму кезеңдерінің басталу ерекшеліктерін зерттеу;
- картоп сорттарының өнімділік құрылымын, өнімділігін анықтау.
2013 жылдың вегетациялық кезеңінде 133.4 мм жауын – шашын мөлшері

түсті, ол орташа көпжылдық көрсеткіштерден 6,1 мм – ге төмен (3 кесте).
Мамыр айында 23.5 мм жауын – шашын мөлшері түсті, ауаның орташа тәуліктік



температурасы 11.3 0С болды. Ауа райы жағдайы отырғызу кезеңінде жақсы
болды және де себу жұмыстарын уақтында өткізуге ықпал етті.

Маусым айында 11.2 мм жауын – шашын түсті, 17,4 0 С орташа тәуліктік
температураны құрады. Жауын – шашынның мөлшері мен температура  және де
ауаның салыстырмалы ылғалдылығы картоптың көктеуіне және өсімдік
массасының қалыптасуына жақсы әсер етті.

Шілде айында 37.6 мм жауын – шашын түсті, орташа тәулліктік
теммпература 18.6 0С болды. Ауа райы жағдайы түйнектің пайда болуына оның
өсуіне жақсы ықпал етті.

Түскен жауын – шашын мөлшері жоғары емес температура вегетативтік
массасының өсуіне мүмкіндік туғызды.

Тамыз айында 61.1 мм жауын – шашын түсті, тәуліктік орташа
температура  17.9 0С , ауа ылғалдылығы 72% болды.

Тәжірибелік танаптың топырағы - қара – қоңыр. Агрономиялық қасиеттері
жағынан қара шірігі аз қара топырақтар ауыспалы егісті дұрыс қолданып,
агротехника жоғары дәрежеде болғанда құнары жеткілікті топырақ болып
саналады. Бұл топырақтар ауыл шаруашылығы едәуір жоғары және тұрақты өнім
алуды қамтамасыз ете алады. Қара шірік мөлшері 4,5 – 6%.

Экологиялық сортсынау әдістемесі.Экологиялық сортсынау жүргізу үшін
жер телімі  таңдалады. Ол сол аймақта өсірілетін картоптың топырақ – климат
жағдайларына сәйкес болуы керек. Зерттелетін сорттардың өсіру технологиясы
(отырғызу мерзімі, қоректену алаңы, топырақ өңдеу шаралары, аурулардан және
зиянкестерден өсімдік қорғау жұмыстары, жинау және тағы басқалары) да сол
аймаққа сәйкес болуы тиіс, қолмен  отырғызылуы  және жиналуы мүмкін
жұмыстардан басқа. Стандарттарға сәйкес сынауға сол аймақта пісу мерзіміне
байланысты аудандастырылған сорттар топтары  жатады.

Картоп өнімділігін  және оның құрылым элементерін  анықтау. Өнімнің
құрылым элементтерін анықтау – әр нұсқаның әрбір қайталымдарында ол жинау
алдында жүргізіледі. Бірінші және екінші сынау жылдары 10 бұта, үшінші сынау
жылы 20 бұта қазылып алынады. Олардың өнімділігі өлшеніп, есепке алынады.
Жинау жұмыстары аяқталған соң үлгілерді  2 фракцияға бөледі: тауарлық (40 г
жоғары) және тауарлық емес (40 – қа дейін). 1 бұтадағы түйнектер жалпы саны
анықталады, оның ішінде тауарлықтардың саны есептеледі; түйнектің орташа
массасы және тауарлықтың массасы. Тауарлық түйнектердің массасы жалпы
массасының арақатынасы бойынша пайыз көрсеткішін есептейді.

Өнімнің қалған массасын қазып алып өлшеген соң картоп өнімі әр
мөлдектен жеке есепке алынады. Өнімділігі жөніндегі мәліметтер Б.А.
Доспеховтың  әдістемесі  бойынша өңделеді.

2013 жылы өсімдіктердің вегетациялық даму кезеңдерінің басталуы
бойынша жүргізілген зерттеулер келесі мәліметтерді көрсетті: өскіндердің пайда
болу мерзімі, олардың отырғызылған күндерінде және басқа да фазаларында
картоп сонымен қатар басқа да фазаларының басталуы бойынша картоптың
сорттары арасында бір – бірінен айырмашылықтары бар. Мысалы, Үміт, Адора,
Арал сорттарының өскіндері отырғызылғаннан кейін 23 күннен соң шықты және
Аврора, Альвира, Ақкөл сорттарының өскіні 28 – ші күні шықты. Осыған ұқсас
бүрлену және гүлдену кезеңдерінде басталды. Зерттелген картоптың сорттарды



вегетациялық кезеңінің ұзындығы 81 – 97 күн аралықтарында тербеліп отырды.
Тамаша стандарттық сортының вегетациялық кезеңі 93 күн болды. Артемис,
Үміт, Аладдин, Арал, Ақкөл, Адора сорттары, сонымен бірге Тамаша стандарт
сорты да жоғары төзімділігін көрсетті.

Сорттардың өнімділік элементтері бойынша бағалауы келесі бір өсімдіктер
нәтижелерінің саны бойынша оның ішінде Ақкөл, Адора сорттары Тамаша
стандартынан асып түсті. Түйнектер саны 13 – 16 – ға дейін, ал тауарлық
түйнектер 11 – 15 – ке дейін. Аврора, Ақкөл, Аладдин, Үміт, Адора
сорттарының тауарлық түйнектердің орташа салмағы  90 – 130 г болды. Тамаша
сортында 80 г. Аврора, Ақкөл, Аладдин, Үміт, Адора сорттарының тауарлық
түйнек шығымы 80 – 90%, Тамаша сортында 70%. Қалған сорттарда тауарлық
түйнектердің шығымы 60 – 70%.

Сорттардың түйнектерінде крахмал мөлшері 17 – 20%, Тамаша
сортындағы түйнектердегі крахмал мөлшері 18% (талдау Қарағанды қаласының
Агрохимия зертханасында жүргізілген).

Сондықтан, біздің зерттеулеріміз бойынша келесі қорытынды жасауға
болады.

1) Экологиялық сорт сынақта Қазақ картоп және көкөніс шаруашылығы
ҒЗИ-ның отан және шет ел селекциясының 8 сорты зерттелді.

2) Ақкөл, Үміт, Артемис , Аладдин  сорттары өнімділіктің жоғары
потенциялын  және оның элементтерін  толық жүзеге асыра алады. Сенімді
интервалдың тегіне 38 т/га және 44 т/га өнімділігімен Аврора және Үміт
сорттары шықты.

